
REPUBLIKA E SHQIPËRISË 

KOMISIONI I PROKURIMIT PUBLIK 

                  

Nr.461/8 prot.                        Datë 07.03.2024 

 

 

V E N D I M 

Nr. 249/2024 

Komisioni i Prokurimit Publik, i përbërë nga: 

 

 

                                                      Fiorent Zguro       Nënkryetar 

                                                      Anila Malaj       Anëtar 

          Kreshnik Ternova      Anëtar 

 

 

Në mbledhjen e datës  07.03.2024 shqyrtoi ankesën me: 

 

Objekt: Shfuqizimi i vendimit tё Komisionit të Vlerësimit të Ofertave 

për kualifikimin e ofertës së paraqitur nga operatori 

ekonomik “Adenis Kastrati” P.F. në procedurën e prokurimit 

“E hapur, e thjeshtuar”, me Nr. REF-93958-01-29-2024, me 

objekt: “Printim fature klientidhe dokumentacion zyre”, me 

fond limit 2,099,880 lekë (pa tvsh), zhvilluar me datë 

12.02.2024 nga autoriteti kontraktor, Shoqëria Rajonale 

Ujësjellës Kanalizime Pogradec Sh.A. 

   

Ankimues: “Infosoft Office” SHPK me NIPT J62426002Q dhe adresë: 

Kashar, Autostrada Tiranë-Durrës, km.8. 

 

Autoriteti Kontraktor: Shoqeria Rajonale Ujesjelles Kanalizime Pogradec, Sh.A. 

    Zyrat Qendrore Guras Pogradec. 

 

Subjekte të Interesuara: “Adenis Kastrat” P.F.  me NIPT L51611004I  dhe adresë: 

Lagjja Nr. 4, Rruga Demokracia, Godina Nr. 29, Kati 1, 

Kamëz, Tiranë. 

Baza Ligjore:  Ligji  nr. 162/2020 “Për Prokurimin Publik”,  Vendimi i 

Këshillit të Ministrave nr. 285, datë 19.05.2021 “Për 

miratimin e rregullave të prokurimit publik”, i ndryshuar, 

Vendimi i Komisionit të Prokurimit Publik Nr. 766/2021, 

datë 13.10.2021 “Për miratimin e rregullave “Për 

organizimin dhe funksionimin e Komisionit të Prokurimit 

Publik”, dhe nenit 4 të Vendimit të Komisionit të Prokurimit 

Publik nr. 500/2020 datë 5.11.2020 “Rregullore për Marrjen 

e Masave Organizative për Ushtrimin e Veprimtarisë së 

Institucionit të Komisionit të Prokurimit Publik gjatë gjendjes 

së pandemisë së shkaktuar nga COVID -19”. 

 

Komisioni i Prokurimit Publik, pasi shqyrtoi ankesën e paraqitur nga operatori ekonomik 

ankimues dhe pasi diskutoi çështjen në tërësi, 

 

Vëren: 

 

I 

Vlerësimi paraprak 

 

I.1. Vlera limit e përllogaritur për procedurën e prokurimit objekt-ankimi është nën kufirin e ulët 

monetar, ndaj shqyrtimi dhe vendimmarrja do të bëhet nga tre anëtarë, në përputhje me pikën 1, 

të nenit 30 të ligjit nr. 162/2020 “Për prokurimin publik” dhe Rregullat e Prokurimit Publik. 

 

I.2. Operatori ekonomik ka prima facie interes në këtë procedurë prokurimi dhe për këtë arsye 

legjitimohet për të paraqitur ankesë në lidhje me të. 

 

I.3. Operatori ekonomik ankimues ka paraqitur ankesë pranë autoritetit kontraktor dhe njëherazi 

pranë Komisionit të Prokurimit Publik.  

 

I.4. Ankimuesi ka respektuar afatet ligjore të paraqitjes së ankesës pranë autoritetit kontraktor 

dhe Komisionit të Prokurimit Publik 

 

  

 

II 

Rrethanat e çështjes 

II.1. Në datën 30.01.2024, është publikuar në Sistemin e Prokurimeve Elektronike procedura e 

prokurimit “Procedurë e hapur, e thjeshtuar”, me Nr. REF-93958-01-29-2024 me objekt: 

“Printim fature klienti dhe dokumentacion zyre”, me fond limit 2,099,880 lekë pa TVSH, 

zhvilluar në datën 12.02.2024, nga autoriteti kontraktor, Shoqëria Rajonale Ujësjellës 

Kanalizime Pogradec Sh.A. 

 

II.2. Në datën 12.02.2024, autoriteti kontraktor zhvilloi procedurën e prokurimit objekt-ankimi. 

 

II.3. Nga verifikimi në sistemin e prokurimit elektronik (SPE), si dhe referuar informacionit të 

autoritetit kontraktor të dorëzuar pranë Komisionit të Prokurimit Publik, autoriteti kontraktor në 

datën 19.02.2024, ka kryer vlerësimin e ofertave të operatorëve ekonomikë pjesëmarrës në këtë 

procedurë prokurimi, të cilët kanë paraqitur ofertat ekonomike (pa TVSH), përkatësisht: 

 

1. “Adenis Kastrati”  P.F.             1,134,890 lekë             kualifikuar 

2. “Infosoft Office”  SHPK            2.050.158 lekë             kualifikuar 

3. “Te Electronic”  SHPK             2,056,032 lekë             kualifikuar 

   

II.4. Në datën 21.02.2024, autoriteti kontraktor ka publikuar Njoftim-Fituesi paraprak në 

sistemin e prokurimeve elektronike, për procedurën e prokurimit objekt-ankimi. 

 

II.5. Në datën 26.02.2024, nëpërmjet Sistemit të Ankesave Elektronike, pranë autoritetit 

kontraktor dhe njëherazi pranë Komisionit të Prokurimit Publik, është administruar ankesa me 

numër ankimi elektronik 2024/3832 dhe me nr. protokolli 461/2024, datë 26.02.2024, e 

operatorit ekonomik “InfoSoft Office” SHPK, duke kundërshtuar vendimin e Komisionit të 

Vlerësimit të Ofertave lidhur me kualifikimin e ofertës të paraqitur nga operatori ekonomik 

“Adenis Kastrati” P.F., duke argumentuar si më poshtë: 

[...] Kërkojmë skualifikimin e ofertës së paraqitur nga ofertuesi PF “Adenis Kastrati”, me 

argumentat si më poshtë vijojn: Pretendojmë se, ofertuesi PF “Adenis Kastrati” nuk ka 

argumentuar në përputhje me kërkesat e nenit 93 të LPP cmimet anomalisht të ulëta të ofertuara 

në këtë procedurë prokurimi. Referuar vlerave të ofertave të kualifikuara rezulton se, oferta e 

ofertuesit PF “Adenis Kastrati” jo vetëm që është me cmime anomalisht të ulëta, pasi vlera e 

ofertës së paraqitur prej tij është me e ulët se 85% e vlerës mesatare të oferave të kualifikuara, 

por ulja cmimet e ofertuara janë sa 54% e fondit limit, pra oferta e kësaj kompanie është ulur 

46% nga vlera e fondit limit [...].  

 

II.6. Në përputhje me nenin 112 “Veprimet paraprake” të Ligjit nr.162/2020 “Për Prokurimin 

Publik”, Komisioni i Prokurimit Publik me marrjen e ankesës, e publikoi atë në bazën e të 

dhënave të tij, e cila përmban të dhëna për: a) ankimuesin, adresën dhe NUIS-in; b) të dhëna të 

plota për procedurën e prokurimit (objekt, numër reference, fond limit, datën e zhvillimit të 

procedurës), si dhe është publikuar formulari i publikimit nr. prot 461/2 datë 27.02.2024. 

II.7. Nga shqyrtimi i akteve të ndodhura në fashikullin e shqyrtimit administrativ rezulton, se 

operatori ekonomik “Adenis Kastrati” P.F, në cilësinë e subjektit të interesuar, nuk ka paraqitur 

pranë Komisionit të Prokurimit Publik argumente në përputhje me nenin 113 të LPP-së.   

    

II.8. Me shkresën nr. 33/35 prot., datë 28.02.2024, protokolluar me tonën me nr.461/3, datë 

28.02.2024, autoriteti kontraktor ka përcjellë pranë Komisionit të Prokurimit Publik, (nëpërmjet 

postës elektronike) vendimin e KSHA-së në lidhje me ankesën e operatorit ekonomik “InfoSoft 

Office” SHPK lidhur me procedurën e prokurimit, në të cilin konstatohet se Komisioni i 

Shqyrtimit të Ankesave ka vendosur refuzimin e ankesës së operatorit ekonomik ankimues. 

II.9. Me shkresën nr. 461/4 prot., datë 01.03.2024, me objekt “Mbi detyrimin  e autoritetit 

kontraktor për dhënie informacioni KPP-së....”, Komisioni i Prokurimit Publik iu drejtua 

autoritetit kontraktor, duke kërkuar informacion me përmbajtje si vijon: “ [...] Për sa  më sipër, 

me qëllim vijimin e gjykimit të ankesës pranë KPP-së, në përputhje me nenin 115 të LPP-së, 

autoriteti kontraktor të dërgojë pranë Komisionit të Prokurimit Publik, brenda ditës së nesërme 

të punës nga marrja e kësaj shkrese, informacion të hollësishëm mbi hapat e ndjekura nga KVO-

ja për trajtimin e ofertës anomalisht të ulët të operatorit ekonomik PF “Adenis Kastrati”, si dhe 

dokumentacionin e plotë të paraqitur nga ky operator ekonomik për të justifikuar ofertën e tij 

ekonomike, e cila ka rezultuar anomalisht e ulët.” 

II.10. Me shkresën e protokolluar me tonën me nr. 461/5 prot., datë 07.03.2024, (ardhur 

nëpërmjet postës elektronike), është depozituar nga autoriteti kontraktor në Komisionin e 

Prokurimit Publik, informacioni i kërkuar: Procesverbal i vlerësimit të KVO, Vendim datë 

19.02.2024 “Për vlerësimin e ofertave” shkresa e operatorit ekonomik Adenis Kastrati P.F. datë 

16.02.2024, “Sqarim ofert anomalisht e  ulët” dhe dokumentat justifikues bashkëngjitur saj.  

III 

 

Komisioni i Prokurimit Publik 

 

pas shqyrtimit të ankesës, dokumentacionit bashkëngjitur kësaj ankese,  si dhe informacionit të 

autoritetit kontraktor, 

 

 

Arsyeton: 

 

III.1. Lidhur me pretendimin e operatorit ekonomik ankimues “InfoSoft Office” SHPK, për 

skualifikimin e ofertës së paraqitur nga operatori ekonomik “Adenis Kastrati” P.F me arsyen se: 

“ [...] Kërkojmë skualifikimin e ofertës së paraqitur nga ofertuesi PF “Adenis Kastrati”, me 

argumentat si më poshtë vijojn: Pretendojmë se, ofertuesi PF “Adenis Kastrati” nuk ka 

argumentuar në përputhje me kërkesat e nenit 93 të LPP cmimet anomalisht të ulëta të ofertuara 

në këtë procedurë prokurimi. Referuar vlerave të ofertave të kualifikuara rezulton se, oferta e 

ofertuesit PF “Adenis Kastrati” jo vetëm që është me cmime anomalisht të ulëta, pasi vlera e 

ofertës së paraqitur prej tij është me e ulët se 85% e vlerës mesatare të oferave të kualifikuara, 

por ulja cmimet e ofertuara janë sa 54% e fondit limit, pra oferta e kësaj kompanie është ulur 

46% nga vlera e fondit limit [...]  Komisioni i Prokurimit Publik vëren se, 

 

III.1.1. Referuar informacionit të autoritetit kontraktor të dorëzuar pranë KPP-së, me shkresën e 

protokolluar me tonën me nr. 461/5 prot., datë 07.03.2024, (ardhur nëpërmjet postës 

elektronike), si dhe nga verifikimet në sistemin e prokurimeve elektronike, rezulton, se KVO 

gjatë procesit të shqyrtimit dhe vlerësimit të ofertave në aplikim të formulës mbi ofertën 

anomalisht të ulët ka konstatuar, se oferta e operatorit ekonomik “Adenis Kastrati” P.F është në 

kushtet e ofertës anomalisht të ulët. Në këto kushte KVO me datë 15.02.2024 nëpërmjet SPE, i 

është drejtuar operatorit ekonomik “Adenis Kastrati” P.F me kërkesë që brenda 3 ditëve pune të 

paraqesë pranë autoritetit shpjegime, në lidhje me ofertën anomalish të ulët, të cilat duhet t’i 

argumentonte dhe dokumentonte edhe me prova shkresore. 

 

III.1.2. Referuar informacionit të autoritetit kontraktor të dorëzuar pranë KPP-së me shkresën e 

protokolluar me tonën me nr. 461/5 prot., datë 07.03.2024, (ardhur nëpërmjet postës 

elektronike),  si dhe nga verifikimet në sistemin e prokurimeve elektronike, rezulton, se në 

përgjigje të kërkesës së autoritetit kontraktor, operatori ekonomik “Adenis Kastrati” P.F në datën 

16.02.2024, në rubrikën “Përgjigje”, ka ngarkuar në SPE argumentimin “Sqarim oferte 

anomalisht të ulët” datë 16.02.2024, me qëllim justifikimin e ofertës anomalisht të ulët, si dhe 

dokumentacionin si më poshtë:  

- Kontratë qeraje mes ADD Print SHPK (qeradhënës) dhe “Adenis 

Kastrati”P.F.(qeramarrës) datë 09.02.2024 me objekt “Dhënie me qera” të gjithë e 

pajisjeve të nevosjme për objektin e prokurimit. 

- Deklarata doganore, numër M 24892 datë 25.03.2022 

- Deklarata doganore, numër M 68079 datë 20.07.2023 

III.1.3. Në nenin 93 pika 1 dhe 2 të ligjit nr.162/2020 “Për prokurimin publik” përcaktohet 

se: “1. Kur autoritetet ose entet kontraktore vërejnë se oferta për punët, furnizimet ose 

shërbimet është anomalisht e ulët, i kërkon operatorit ekonomik të paraqesë me shkrim dhe 

brenda tri ditëve pune shpjegime për çmimin ose kostot e propozuara në ofertë. 2. Shpjegimet 

e përmendura në pikën 1 jepen veçanërisht për:  

a) anën ekonomike të procesit të prodhimit, të shërbimeve të ofruara ose të metodës së 

ndërtimit;  

b) zgjidhjet teknike të përzgjedhura dhe/ose ndonjë kusht favorizues të jashtëzakonshëm që 

ka ofertuesi për furnizimin e produkteve ose shërbimeve ose për kryerjen e punës;  

c) origjinalitetin e punës, furnizimeve ose shërbimeve të propozuara nga ofertuesi;  

ç) pajtueshmërinë me detyrimet që rrjedhin nga legjislacioni në fushën e mjedisit, në fushën 

sociale dhe të punës;  

d) mundësinë e ofertuesit për të marrë ndihmë shtetërore.  

3. Autoriteti ose enti kontraktor vlerëson informacionin e dhënë, duke u konsultuar me 

ofertuesin. Ai mund ta refuzojë ofertën kur, edhe pas shqyrtimit të provave të dhëna nga 

ofertuesi, nuk bindet se ajo është e rregullt në të gjitha elementet e saj [....]”. 

 

III.1.4. Në nenin 82 “Shqyrtimi dhe vlerësimi i ofertave” të VKM Nr.285 datë 19.05.2021 “Për 

miratimin e rregullave të prokurimit publik” i ndryshuar, parashikohet shprehimisht se:  

Pas korrigjimit të gabimeve aritmetike, komisioni i vlerësimit të ofertave verifikon nëse ofertat e 

vlefshme janë ose jo me çmim anomalisht të ulët sipas formulës së përcaktuar në dokumentet 

standarde të tenderit. Përllogaritja e ofertës anomalisht të ulët bëhet në mënyrat e mëposhtme: 

- Në rastin kur janë të vlefshme dy ose më pak oferta, në përputhje me nenin 93, të LPPsë, 

oferta vlerësohet anomalisht e ulët kur ajo është ulur më shumë se 25% e fondit limit të 

përllogaritur;  

-  Në rastin kur janë të vlefshme tri ose më shumë oferta, në përputhje me nenin 93, të 

LPP-së, oferta vlerësohet anomalisht e ulët nëse vlera e saj do të jetë më e vogël se 85% 

e mesatares së ofertave të vlefshme.  

- Nëse një apo disa oferta vlerësohen si anomalisht të ulëta, komisioni i vlerësimit të 

ofertave duhet të kërkojë sqarime nga ofertuesit, përpara se të marrë vendim për 

kualifikimin ose jo të tyre, në përputhje me nenin 93, të LPPsë.  

-  Në çdo rast, ofertuesi ka detyrimin të argumentojë dhe të dokumentojë me prova 

shkresore, sqarimet për elementin/elementet e veçanta të ofertës, në përputhje me 

kërkesat e nenit 93, të LPP-së. 

 

III.1.5.Nga shqyrtimi i ofertës ekonomike të operatorit ekonomik “Ardenis kastrati” P.F., si edhe 

nga përllogaritjet e kryera, Komisioni i Prokurimit Publik konstaton, se oferta ekonomike në 

vlerën prej 1,134,890 lekë pa TVSH , në zbatim të dispozitave ligjore të sipërcituara, rezulton 

anomalisht e ulët. Komisioni i Prokurimit Publik thekson faktin, që shpjegimet e operatorëve 

ekonomikë për ofertën anomalisht të ulët, duhet të lidhen me kushtet e përcaktuara në pikën 2 të 

nenit 93 të ligjit nr. 162/2020 “Për prokurimin publik”, nga ku katër kushtet e para janë të natyrës 

kumulative, në kuptimin që ato duhet të plotësohen njëkohësisht dhe në këtë vështrim mjafton 

mosplotësimi i njërit prej tyre që operatori ekonomik të dështojë në argumentimin mbi paraqitjen 

e ofertës anomalisht të ulët, ndërsa kushti i pestë lidhet me mundësinë e ofertuesit për të marrë 

ndihmë shtetërore, çfarë do të thotë, që jo çdo ofertues mund ta sigurojë këtë ndihmë dhe si 

rrjedhojë në ato raste kur ajo nuk është e mundur të sigurohet, mosplotësimi i këtij kushti nuk 

përbën shkak për dështimin e operatorit në argumentimin e ofertës anomalisht të ulët, nëse 

operatori ekonomik ofertues ka arritur të argumentojë/provojë me dokumente shkresore 

plotësimin e katër kushteve të para kumulative të përcaktuara në shkronjat “a”, “b’, “c” “ç” të 

pikës 2 të nenit 93 të lex specialis. 

Në interpretim literal të nenit 93 pika 1 të ligjit nr. 162/2020 “Për prokurimin publik” Komisioni 

i Prokurimit Publik gjykon, se barra e provës mbi argumentin e ofertës anomalisht të ulët i përket 

operatorit ekonomik, oferta e të cilit është konstatuar nga Komisioni i Vlerësimit të Ofertave si 

anomalisht e ulët. Gjithashtu, KPP gjykon, se argumentimi i ofertës anomalisht të ulët njëherazi 

duhet të plotësojë katër kushte kumulative, për t’i dhënë garanci si edhe bindje autoritetit 

kontraktor, se operatori ekonomik do të përmbushë me sukses kontratën. Së pari, operatori 

ekonomik ankimues duhet të dorëzojë në mënyrë të detajuar anën ekonomike të metodës së 

ndërtimit, procesit të prodhimit ose të shërbimeve të ofruara, gjithashtu duhet të paraqesë para 

autoritetit kontraktor zgjidhjet teknike të përzgjedhura dhe/ose ndonjë kusht favorizues të 

jashtëzakonshëm, që ka ofertuesi për furnizimin e produkteve ose shërbimeve, ose për kryerjen 

e punës. Gjithashtu është detyrë e operatorëve ekonomikë, oferta e të cilëve është konstatuar 

anomalisht e ulët, të paraqesin prova shkresore para autoritetit kontraktor në lidhje me 

origjinalitetin e punës, furnizimeve ose shërbimeve të propozuara nga ofertuesi. Ata duhet të 

vërtetojnë pajtueshmërinë me detyrimet që rrjedhin nga legjislacioni në fushën e mjedisit, në 

fushën sociale dhe të punës, në vendin ku do të kryhet puna, shërbimi apo ku do të sigurohet 

furnizimi, si edhe së fundmi të argumentojnë apo provojnë mundësinë e tyre për të përfituar 

ndihmë shtetërore. Referuar nenit 93 pika 3 të LPP-së, autoriteti kontraktor i verifikon këto 

elemente, duke u këshilluar me ofertuesin dhe në bazë të informacionit të paraqitur autoriteti 

kontraktor mund ta refuzojë ofertën, kur edhe pas shqyrtimit të informacionit të paraqitur nga 

ofertuesi, nuk bindet se ajo është e rregullt në të gjitha elementet e saj. KPP gjykon, se nga 

interpretimi teleologjik i normës së mësipërme (qëllimi i saj) lidhet drejtpërdrejtë me shmangien 

e riskut që mund të sjellë një ofertë, e cila rezulton anomalisht e ulët. KPP gjykon, se risku që 

shfaqet në rast se një ofertë rezulton anomalisht e ulët është në disa drejtime, ndër të tjera si: 

rreziku për moskryerjen e shërbimit/punëve në cilësinë e duhur; rreziku i tërheqjes së operatorit 

ekonomik nga lidhja e kontratës dhe kostot që i lindin autoritetit nga moskryerja e shërbimit 

brenda afateve kohore të parashikuara; humbjet që mund të pësojë në kohë nga moskryerja e 

shërbimit gjatë periudhës së ripublikimit të procedurës së tenderit në rast të moszbatimit të 

kontratës nga ana e operatorit ekonomik oferta e të cilit rezulton anomalisht e ulët. Gjithashtu, 

KPP thekson se referuar nenit 2 gërma “b” “Qëllimi” i ligjit nr.162/2020 “Për Prokurimin 

Publik”, parashikohet se; “Qëllimi i këtij ligji është: b) të sigurojë mirëpërdorim të fondeve 

publike dhe të ulë shpenzimet procedurale”. Mirëpërdorimi i fondeve publike përfshin jo vetëm 

përzgjedhjen nga autoriteti kontraktor të ofertave më të ulëta (si kriter i përzgjedhjes së ofertës 

fituese referuar “çmimit më të ulët”), por gjithashtu shmangien e risqeve dhe dështimin e 

kontratës, që mund të vijnë nga oferta të cilësuara si anomalisht të ulëta, referuar formulës së 

përllogaritjes të parashikuar në ligj. Sa më sipër, referuar rastit në fjalë dhe themelit të kërkimit 

të operatorit ekonomik ankimues, KPP gjykon vetëm mbi dokumentet e dorëzuara pranë 

autoritetit kontraktor dhe në SPE dhe në rast se këto të fundit përmbushin në mënyrë të 

detyrueshme katër kushtet e para kumulative të parashikuara nga neni 93 pika 2 i LPP-së, si dhe 

mundësinë për të përmbushur kushtin e pestë, mospërmbushja e të cilit nuk përbën shkak për 

dështimin e operatorit ekonomik në argumentimin e ofertës anomalisht të ulët. 



8 
 

III.1.6. Nga shqyrtimi në tërësi i dokumentacionit të dorëzuar nga operatori ekonomik “Adenis 

Kastrati” P.F., në mbështetje të ofertës anomalisht të ulët të paraqitur në procedurën e mësipërme 

të prokurimit, rezulton, se argumentimi i dhënë nga operatori ekonomik “Adenis Kastrati” P.F., 

është konform kërkesave të përcaktuara në ligjin dhe rregullat e prokurimit publik lidhur me 

argumentimin/sqarimin e ofertës anomalisht të ulët. 

Konkretisht, Komisioni i Prokurimit Publik konstaton, se operatori ekonomik “Adenis Kastrati” 

P.F. ka paraqitur si dokumentacion mbështetës ose provues: argumentimin e ofertës në mënyrë 

narrative përmes shkresës datë 16.02.2024 me lëndë “Sqarim i ofertës anomalisht të ulët”, ku ka 

shpjeguar të gjitha elementet e ofertës së paraqitur prej tij dhe duke e justifikuar çmimin e 

ofertuar bazuar në disa komponentë. Konkretisht ankimuesi ka deklaruar se:  [...]  

Së pari Operatori Ekonomik Adenis Kastrati PF, bazuar në nenin e cituar më lart, do paraqes 

argumentet dhe faktet në vijim mbi ofertën ekonomike të ofertuar, të bazuar në prova dhe në 

bazën ligjore në fuqi.Në këtë proçedurë prokurimi ne kemi paraqitur kontrata të ngjashme të 

realizuara me Institucione tjera kontraktuese, që janë një garanci tjetër për realizimin dhe 

përmbushjen e kontratës. Pra për sa më lart, AK duhet të vlerësojë objektivisht ofertën 

ekonomike duke marrë parasysh edhe dokumentacionin e kërkuar në kriteret kualifikuese 

specifikisht "Kontratat e ngjashme", të realizuara nga OE gjatë aktivitetit për periudhën e fundit 

të kërkuar, me anë të të cilave dëshmohet se OE zotëron kapacitetin e nëvojshëm për realizimin 

me sukses të kontratës. 

Së dyti po paraqesim analizën për elementet të veçante të kostos, që justifikojnë çmimet tona në 

ofertën anomalisht të ulët. Një ndër ato prova janë:  

a) Dokumentat e importeve, siç mund të themi "deklarata doganor", me anë të të cilave mund 

të vërtëtohet qartazi mallrat që OE ofronë;  

b) Faturat tatimore, që demostron sasinë e mallit të dozuara, të cilat tregojnë qartazi bindjen 

se kjo ofertë e paraqitur nga OE është e rregullt dhe e sigurtë në të gjitha elementet e saj 

për të realizuar një kontrat të suksesshme 

Në mbështetje të pikës a dhe b si argumenta mbrojtje të ofertës anomalishtë të ulët, duke i bazuar 

këto argumenta tek bashkëpunimi me shqërinë "Add Print" sh.p.k që ka dhe fushë veprimtarie, 

"Tregtim me shumicë dhe pakicë të materialeve ndryshme për kancelari. Tregti me shumicë dhe 

pakice të printerave, kompjuterave, boje printeri, pjesë për kompjutera dhe printera si dhe 

pajisje të tjera informatike. Import dhe eksport të materialeve të ndyshme për kancelari, të 

printerave, kompjuterave, boje printeri, pjesë për kompjutera dhe printera si dhe pajisje të tjera 

informatike etj"... Pra vlen të theksohet se oferta e konstatuar si oferte anonmalisht e ulët nga 

AK, është ofertë që bazohet në prova konkretisht në kontratën e qirasë mes "Adenis Kastrati PF 

dhe Add Print sh.p.k ku dhe objekti dhe qëllimi i kësaj kontratë qiraje është dhënia me qira e 

printerave, kompjuterave dhe pajisjeve të tjera elektronike. Kjo kontrate vlen si një provë për 

provueshmërine e besueshmërise së realizimit me sukses dhe në kohë të kontratës nga operatori 

ekonomik. 

Në një interpretim të thelluar të nenit 93 paragrafi 2 

[...]0 Shpjegimet e përmendura në pikën 1 jepen vecanërisht për  

anën ekonomike të procesit të prodhimit... 

Referuar kësaj pike do të paraqesim aanalizën e kostossë produkteve të ofruara: 

... Nga =verifikimi i shumatores së të gjita zërave sipas cmimit të ofruar rezulton se vlera totale 

e ofertëstonë është 1.134.890 lekë pa tvsh 

Shpenzime të [përgjithshme: 

-Paga punonjësishh 278000 

- Kosto të transportit 30000 

- Kosto të tjera(qera, energji elektrike, noterizim etj 10000 

- kosto tonera+ pjesë këmbimi + kosto mirëmbajtje 232090 

-Detyrime tatimore  60000 

Totali i shpenzimeve 610090 

- Shpenzimet sipas kontratës së qerasë 

Totali i qerasë në muaj  5200 

 

Tabela e përllogaritjes së shpenzimeve  

  

 A B C D 

Vlera e ofertuar pa 

tvsh 

Vlera e qirasë  

së printerave 

Shpenzime të 

përgjithshme 

Fitimi neto 

1.134.890 124.800 610.000 400.000 

... 

 

Gjithashtu, ankimuesi ka paraqitur Deklarata Doganore siç janë përmendur në pikën III.1.2 të 

këtij vendimi. 

Siç u përmend më lart, përveç argumentimit në formën e një narrative, ku shpjegon çmimin e 

ofertuar prej tij dhe elementet favorizuese që disponon të shoqëruara me dokumente provuese, 

operatori ekonomik “Adenis Kastrati”P.F. ka paraqitur edhe analizën e detajuar të kostos në 

përmbushje të gërmës a) të nenit 93 të LPP-së, ku flitet për anën ekonomikë të metodës së 

ndërtimit dhe paraqitjes së analizës së kostos për të gjitha elementet, duke përfshirë edhe pagat 

e punonjësve, kosto të transportit , kosto të tjera (qera, energji elektrike, noterizim), kosto tonera 

+ pjesë këmbimi + kosto mirëmbajtje, detyrime tatimore. Pra, operatori ekonomik “ Adenis 

Kastrati”P.F., ka detajuar analizën e kostos në trajtë analitike. Gjithashtu, operatori ekonomik 

“Adenis Kastrati” P.F. ka argumentuar edhe elemente të tjera favorizuese në përmbushje të 

kushtit për zgjedhje teknike të favorshme, si furnizime të ngjashme. Në këtë kuptim, KPP 

gjykon, se ankimuesi ka përmbushur të gjitha kushtet kumulative të parashikuara nga neni 93 i 

LPP-së, duke argumentuar të gjitha elementet e ofertës së tij dhe duke analizuar në mënyrë të 

detajuar secilin prej tyre. 

 

 III.1.7. Komisioni gjykon, se një ofertë anomalisht e ulët mund të justifikohet ekonomikisht 

përmes metodës së përzgjedhur, zgjidhjeve teknike të posaçme, kushteve përjashtimisht 

favorizuese që gëzon ofertuesi apo origjinaliteti i punës së propozuar. Në rastin konkret, 

Komisioni i Prokurimit Publik gjykon, se nga ana e operatorit ekonomik “Adenis Kastrati” P.F., 

janë dorëzuar të gjitha dokumentet provuese mbi metodën e ndërtimit të ofertës ekonomike, mbi 

të cilën edhe operatori ekonomik ka ofertuar në procedurën e prokurimit objekt-ankimi, zgjidhjet 

teknike të përzgjedhura dhe ose ndonjë kusht favorizues, origjinalitetin e punës, furnizimeve ose 

shërbimeve të propozuara nga ofertuesi; pajtueshmërinë me detyrimet që rrjedhin nga 

legjislacioni në fushën e mjedisit, në fushën sociale dhe të punës, duke argumentuar plotësisht, 

se pse kjo ofertë e dalë anomalisht e ulët duhet të pranohet dhe se nuk krijon asnjë rrezik për 

mosrealizimin me sukses të kontratës. Argumentimi i dhënë nga operatori ekonomik “Adenis 

Kastrati” P.F., në rastin konkret krijon bindjen, se kjo ofertë është e rregullt në të gjitha elementet 

e saj, me qëllim garantimin e një kontrate të suksesshme. Akoma më tej, Komisioni sjell në 

vëmendje faktin, se është detyrim i operatorëve ekonomikë, që në rast të shpalljes fitues, t’i 

përmbahen zbatimit të kontratës duke ofruar shërbime/punë/mallra me të njëjtën cilësi, të 

kërkuara në dokumentet e procedurës së prokurimit dhe me të njëjtën ofertë ekonomike të 

propozuar. Akoma më tej, Komisioni i Prokurimit Publik sqaron, se në bazë të detyrimeve që 

rrjedhin nga LPP, për monitorimin e zbatimit të kontratës, autoriteti kontraktor ka një rol të 

posaçëm, për vetëcilësimin e tij ligjor, si autoriteti me interes dhe përgjegjësi thelbësore për 

realizimin e suksesshëm të kontratës. KPP sjell në vëmendje, se referuar rregullave të prokurimit 

publik, është pikërisht autoriteti kontraktor ai që duhet të monitorojë zbatimin e kontratës, për 

t’u siguruar nëse cilësia e mallit/punës/shërbimit do të jetë e njëjtë me cilësinë dhe specifikimet 

teknike të premtuara në ofertë dhe të përcaktuara në kontratë. Në rast të shkeljes së kushteve të 

kërkuara, autoriteti kontraktor zbaton penalitetet e parashikuara në kontratë, apo detyrimet sipas 

parashikimeve të lex specialis për prokurimin publik. 

 

Sa më sipër pretendimi i operatorit ekonomik ankimues “InfoSoft Office” SHPK, nuk qëndron. 

 

Për sa më sipër, në mbështetje të neneve 30, dhe 118 të ligjit nr. 162/2020 “Për Prokurimin 

Publik”, Vendimit të Këshillit të Ministrave nr. 285, datë 19.05.2021 “Për miratimin e 

rregullave të prokurimit publik” i ndryshuar, Vendimit të Këshillit të Ministrave nr. 236, datë 

20.04.2023 “Për përcaktimin e rregullave dhe tarifës së pagesës për ankimin në  një procedurë 

prokurimi pranë Komisionit të Prokurimit Publik”, Vendimit të Komisionit të Prokurimit Publik 

Nr. 766/2021, datë 13.10.2021“Për miratimin e rregullave “Për Organizimin dhe Funksionimin 

e Komisionit të Prokurimit Publik”, Nenit 4, te Vendimit te  Komisionit të Prokurimit Publik nr. 

500/2020 datë 5.11.2020 “Rregullore për Marrjen e Masave Organizative për Ushtrimin e 

